
An Coimisiun
Eorpach

Anna Lindh: Guth na Sualainne ar son na hEorpa
os comhair an tsaoil mhair (1957 - 2003)

Bhi Ylva Anna Maria Lindh, duine a bhi gniomhach i saol na
polaitiochta dna hdige, bhi si ar dhuine de mhérphearsana na
polaitiochta comhaimsearthai sa tSualainn.

In 1957 a rugadh i, in Ollscoil Uppsala a rinne si staidéar ar
an dli agus sa bhliain 1982 d’éirigh léi suiochdn a fhdil sa
Pharlaimint. 12 bhliain nios moille is ea a fuair si a céad
phost mar aire, nuair a ceapadh ina haire comhshaoil i.
Tharraing si clt agus cdil idirndisiunta uirthi féin dad éis sin
mar aire gndthai eachtracha na Sualainne agus mar dhuine
a labhair amach go neamhbhalbh agus a bhi tiomanta ina
cuid oibre.

Bhi Lindh go mar ar son na hEorpa agus dd iomrditi i roimhe
sin, b’iomrditi fés i le linn uachtardnacht na Sualainne ar an

Aontas Eorpach in 2001, trdth a chabhraigh a taidhleoireacht chun cogadh a sheachaint i bPoblacht iar-
lugslavach na Macaddine. Ba i a bhi i gceannas ar fheachtas rialtas na Sualainne sa reifreann in 2003
chun an euro a thabhairt isteach sa tir ach dunmharaiodh i ctpla Id sula raibh an vota ann.

Cudlra

An 19 Meitheamh 1957 in Enskede, bruachbhaile de chuid
Stocolm, a rugadh Ylva Anna Maria Lindh, inion ealaiontéra agus
muinteora. Thosaigh si ag gabhail den pholaitiocht nuair nach
raibh si ach 12 bhliain d'aois, trath a chuaigh si isteach i bPairti
Séisialach Daonlathach na hOige agus nuair a bhi na 13 bliana
bainte amach aici ceapadh ina hurlabhrai ar a cumann aitidil i.

Bhi si fos gniomhach sa pholaitiocht le linn di a bheith in Ollscoil
Uppsala, ait a ndearna si staidéar ar an dli. Tar éis di an chéim a
bhaint amach agus a bheith ag obair i gctirt duiche ar feadh sé
mhi, fuair Anna a céad shuiochan parlaiminte don Phairti Soisi-
alach Daonlathach in 1982 agus ba i an chéad bhean riamh i a
bhi ina cathaoirleach ar Phairti Sdisialach Daonlathach na hOige
sa tSualainn.

Tar éis di a bheith ag obair mar chomhairleoir cathrach cultuir i
Stécolm idir 1991 agus 1994, ceapadh Lindh ina haire comh-
shaoil. Ba sa phost sin a thosaigh si ag gnéthu clu di féin, ni ham-
hain ¢ thaobh na polaitiochta naisiinta de ach ¢ thaobh na
polaitiochta domhanda de freisin. Feachtasoir gan eagla a bhi inti
a thug dushlan roinnt cuideachtai idirnaisitinta mar gheall ar a
gcuid taifead comhshaoil.

Os comhair an tsaoil mhair

Agus { ag teacht chun cinn mar réalta polaitiochta sa tSualainn,
ceapadh Lindh ina haire gnéthal eachtracha in 1998 faoin
bPriomh-Aire Goran Persson. Thug na meain “banphrionsa Pers-
son” uirthi mar ceapadh san am go raibh ceannaire na Sualainne

a hullmht le teacht i gcomharbacht airsean mar cheannaire ar
an bpairti ar dtus agus mar cheannaire ar an tir freisin da éis sin.

Bhi cail ar Anna as a neamhbhailbhe a labhair si agus as tiortha
eile a chaineadh gan fiacail a chur ann, roinnt comhghuaillithe
de chuid na Sualainne san aireamh. Ba thuisce a labhraiodh si
da mbeadh ceisteanna mar gheall ar chearta an duine le
réiteach. | Mosco, chain si go laidir gniomhaiochtai na Ruiseach
in Chechnya; thacaigh si go hoscailte le réiteach an da stat sa
Mheanoirthear agus bhf si glan i gcoinne bheartas Phriomh-Aire
losrael san am, Ariel Sharon, i leith na bPalaistineach.

“Maor aonair” a thug si ar an Uachtaran George W. Bush uair
amhain i raiteas cailitil uaithi, mar gheall go ndeachaigh sé chun
cogaidh leis an laraic; bhi sise ag cur i gcoinne an chogaidh sin
ar an abhar nar cheadaigh na Naisitin Aontaithe é. Chaith si
anuas ar na Stait Aontaithe freisin le linn di a bheith in Washing-
ton mar gheall ar an gcaoi a rabhthas ag caitheamh leis na
priostinaigh i mBa Guantanamo.

Is féidir duine a mharu ach
smaointe ni féidir”

Sliocht as aitheasc Anna Lindh d’Olaf Palme ar écdid a shochraide,
an 15 Mdrta 1986

| mbun feachtasaiochta i bhfabhar an
euro

Ba é an euro an tsaincheist ba mho a spreag Lindh chun na
polaitiochta. Ba mhaor an rol a bhi aici i dtaca le laithreacht na
Sualainne san Aontas Eorpach a chur chun cinn agus i mar
chathaoirleach ar chruinnithe le hairi gnoéthai eachtracha le linn
na huachtaranachta Sualannaf ar an Aontas Eorpach in 2001.
Nuair ba chostil go raibh an choinbhleacht i ndan do mhuintir
Phoblacht iar-Iigslavach na Macaddine (a dtugtar an Mhacaddin
Thuaidh anois air) in 2001, bhi rél rithabhachtach le himirt ag

Anna Lindh, priomhthoscaire na hEorpa, nuair a tharraing si gné-
ithe éagsula bheartas slandala an Aontais le chéile in aon
mhoréacht amhain, rud a d’'fhag qur seachnaiodh an choinbh-
leacht sa deireadh.

Bhi Lindh i gconai go maor ar son na hEorpa le linn a gairme bea-
tha cé go raibh si ag obair ar son tir a mbiodh amhras ar a
muintir facin Aontas Eorpach é am go chéile. Ba cheannrédai
feachtasaiochta f i reifreann na Sualainne i mi Mhean Fémhair
2003 maidir leis an euro a thabhairt isteach sa tir. Bhiodh Lindh
ag obair ar an gcamchuairt feachtasaiochta an t-am ar fad,
beagnach, ag tabhairt 6rdidi lan paisin uaithi féin, agus ni ham-
hain sin, ach chuir si ina luf ar a comhpholaiteoirf 6n nGréig agus
on nGearmain, George Papandreou agus Joschka Fischer, teacht
go dti an tSualainn chun a dtacalocht a thabhairt don fheachtas
i bhfabhar an euro.

Bas tragdideach

An 10 Mean Fémhair 2003, ionsaiodh le scian i agus i ag sio-
paddireacht i siopa mor i lar Stécélm an la sula raibh si ceaptha
pairt a ghlacadh i ndiospaireacht ar an teilifis maidir leis an rei-
freann, b’shin direach tri |4 sula raibh an reifreann féin ann. Fuair
si bas an & dar gcionn.

Dhiultaigh muintir na Sualainne don euro sa deireadh; votail
55.9 % den tir in aghaidh an airgeadra aonair agus 42.0 % ina
fhabhar.

Is tri na tionscnaimh agus na clair a bunaiodh in émdés d’Anna
Lindh a chuimhneofar go deo uirthi. San aireamh orthu sin ta
Foras Eora-Mheanmhara Anna Lindh maidir leis an bPlé Idir
Cultuir, lionra eagraiochtai na sochai sibhialta arb é is aidhm
doibh an t-idirphlé idirchultdrtha a chur chun cinn i réigiun na
Meanmhara. Bronntar Duais Anna Lindhgach bliain ar dhuine no
ar instititiid a bhfuil ‘an chrégacht aige né aici cur i gcoinne na
fuarchuise, na claontachta, an leatroim agus na héagdéra chun
saol maith a chur chun cinn do chach i dtimpeallacht ina
n-urramaitear cearta an duine’. Bronnadh an duais ar an bpo-
laiteoir agus taidhleoir, Madeleine Albright, ¢ na Stait Aontaithe,
aqus ar Eren Keskin, an dliodoir de bhunadh na Tuirce a oibrionn
ar son chearta an duine agus a bhionn ag obair ar shaincheiste-
anna LADT+, agus ar chearta na mban agus na dteifeach.

